
Annotatsiya: Mazkur maqolada diskurs, nutq va astronomok leksikaga doir so’z hamda iboralarning kommunikativ munosabatlar yuzasidan mulohaza va mushohada yuritilgan.

Аннотация: В данной статье рассматриваются и наблюдаются коммуникативные отношения слов и словосочетаний, относящиеся к дискурсу, речи и астрономической лексике.

Kirish
Diskurs va nutq o’rtasidagi ilmiy bahs-munozaralar zamonaviy tilshunoslik ichun yangi mavzu emas. Zero, til va nutq kontentida leksik birliklar va semantik tushunchalarning differensial xususiyatlari har doimgidek tilshunoslik maktablari o’rtasida munozarali masalalardir. Diskurs fransuzcha discours, inglizcha nutq, lotincha discursusdan "oldinga va orqaga yugurish; harakat, tiraj; suhbat" ma’nolaridan iborat bo’lib, bu tushuncha nutq, lingvistik faoliyat jarayoni, gapirish uslubi bilan bog’liq [2]. Bu termin tilshunoslik, adabiyotshunoslik, semiotika, sotsiologiya, falsafa, etnologiya va antropologiya sohalarida ishlatiladi. Bir so’z bilan aytganda, diskurs termini jamiyat kudalik hayotda keng doirada ommalashib bormoqda. Ushbu atama so'nggi o'n yilliklar davomida keng ommalashganiga aynan shu narsa sabab bo'lganligini olimlar ta’kidlashadi. 1999 yilda P. Serio fransuz tili an'analari doirasida ataylab to'liq bo'lmagan bir necha xil tushuncha ro'yxatida "diskurs" atamasini ham misol keltiradi. Diskurs tag-ma’nosida nutq, matn, dialog, uslub va hatto tildagi polisemantik ma’nolar yotishi ta’kidlab o’tiladi.
Asosiy qism. "Diskurs" atamasidan foydalanishning bir nechta ehtiyoj va shartlari mavjud. F. de Sossyur "ko'proq lingvistik" tushuncha sifatida diskurs atamasini nutq tushunchasi va nutq kontseptsiyasi bilan ifodalashga ahamiyat berdi. Amerikalik tilshunos Z. Xarris 1952 yilda “Nutqni tahlil qilish”da  ilk bor "diskurs" atamasining haqiqiy lingvistik qo'llanilishiga alohida e’tibor qaratdi. U F. de Sossyurning fikrini ma’qullab, til va nutqning qarama-qarshiligi hamda ziddiyatida nutqning o'ziga xos paradoksal xususiyati borligini o'rganish yanada qulayroq bo’lishi uchun nutqni diskurs bilan birga tahlil qilishni ma’qulladi. Shundan buyon diskur atamasining xilma-xil qo’llanilishida nutq, matn va dialog tushunchalarini aniqlashtirish va rivojlantirishga urinishlar bo’ldi [8; 9]. 
Belgiya olimi E. Buyssans Sussyur til/nutq dixotomik oppozitsiyaning "uchinchi a'zosi" sifatida namoyon bo’lgan "diskurs"ni nutq haqida deb baholaydi. Garchi fransuz tilshunosi E. Benveniste "uchinchi a'zo"ni hosila sifatida qabul qilsa-da, diskursni "nutq" atamasi bilan teng baholab, diskurs o'rniga doimiy ravishda nutq ishlatganini e’tirof etadi.
"Diskurs" atamasidan foydalangan frantsuz strukturalistlari va poststrukturalistlari M. Fuko, A.Greymas, J. Derrida, Y. Kristeva, M. Pesche va boshqalar "uslub va shaxs" ma'nolarini keng ma'noda qo’llab, rus adabiyotshunoslari dostoevskiy uslubi, pushkin tili kabi tarzda adabiyotga ko’chirdilar. Diskurs tushunchasi stilistik xususiyatlari bilan adabiyotshunoslik, lingvistik hatto ulardan tashqarida siyosiy mazmun kasb etib bordi. Masalan: zo'ravonlik nutqi, zo'ravonlik tili kabi. Bunda diskurs tushunchasi siyosiy tushuncha sifatida "dialog" tushunchasiga tenglashtirilgan [5; 6; 8]. Bundan anglashiladiki, har qanday diskurs kommunikativ akt doirasida ikkita asosiy rol - ma'ruzachi (muallif) va adresat mavjudligini nazarda tutadi. Bunday holatda « ma'ruzachi va adresat” diskursi shaxslararo munosabatda navbatma-navbat suhbat haqida gap borishini yoqlaydi. Agar nutq davomida ma'ruzachi roli bir kishiga yuklangan bo'lsa, bunday nutq monolog deb nomlanadi. Monologni bitta ishtirokchi bilan nutq deb o'ylash noto'g'ri: monologda adresat ham zarur. Monolog asosan mohiyatan dialogning alohida hodisasidir, garchi an'anaviy ravishda dialog va monologga nisbatan ziddiyatli tushunchadir. Unda monolog ham diskurs bo’ladimi? degan savol tug’uladi.
Muhokama. Nemis faylasufi va sotsiologi J. Xabermas "nutq" atamasini uchinchi tushunchada "so'zlashuv" - ijtimoiy haqiqat, an'analar, hokimiyat, kommunikativ tartib va maxsus ideal aloqa turi sifatida baholadi. Uningcha, muloqot ishtirokchilarining fikrlari va harakatlarini tanqidiy muhokama qilish va asoslashga diskurs tushunchasi qo’l keladi. Bu R. Dekartning "Discours de la méthode" Usul haqida mulohaza yuritish  "nutq uslubi"ga yaqin tushunchani ifodalaydi. Biroq Z. Xarris 1969 yilga kelib, 1952 yildagi nutqni tahlil qilish maktabining shakllanishiga gumanitar fanlarda "diskurs" atamasidan foydalanishning umumiy manzarasini yanada murakkablashtirdi va bu muhokamasiga sezilarli ta'sir ko'rsatdi. Bundan tashqari, diskurs nafaqat umumiy, balki til ta'sirining o'ziga xos naqshlariga alohida xususiyatlariga nisbatan ham ishlatilishi mumkinligi inkor etmaydi [4; 7].
Diskursdan farqli ravishda "nutq" atamasi, zamonaviy tilshunoslikda tushunilganidek, ma'no jihatidan katta yoki kichik "matn" tushunchasiga yaqin, ammo u vaqt o'tishi bilan yuzaga keladigan lingvistik muloqotning dinamik xususiyatidan farqli o'laroq matn birinchi navbatda statik ob'ekt, lingvistik faoliyat natijasi sifatida qaraladi. Ba'zida "so'zlashuv" bir vaqtning o'zida ikkita komponentni o'z ichiga oladi: 1) lingvistik faoliyatning dinamik jarayoni, 2) ijtimoiy kontekst va uning natijasi (ya'ni matn). Ba'zida nutq tushunchasini "izchil matn" iborasi bilan almashtirishga urinishlar unchalik muvaffaqiyatli bo'lmagan [9].
Umuman aytganda, diskurs va nutq, "matn" va "dialog" kesimida teng va erkin foydalanishga xalaqit beradigan jihatlar mavjud. Shuning uchun "diskurs" atamasi umumiy atama sifatida qulanilsa, an'anaviyroq tarzda "matn" va "dialog" tushunchalari tegishli maqolalarda muhokama qilinadi. 
Nutqning tuzilishi tubdan ikkita qarama-qarshi qutbning - ma'ruzachi va adresatning mavjudligini nazarda tutadi. Nutqni qurish (yaratish, sintez qilish) jarayonlarini modellashtirish, nutqni tushunish (tahlil qilish) jarayonlarini modellashtirish bilan bir xil emas. Diskurs fanida ikki xil ish guruhi ajratilgan – 1) nutq konstruktsiyasi (ob'ektiv leksik vositani tanlash) va 2) nutqni qabul qiluvchi adressat (tinglovchining qisqartirilgan leksik vositalari) masalasi [7]. 
Diskursni o'rganadigan fanlararo yo'nalish, shuningdek, tilshunoslikning tegishli bo'limi teng ravishda - diskurs tahlil yoki diskurs tadqiqotlar deb nomlanadi. Garchi asrlar davomida lingvistik o'zaro ta'sir ritorika va notiqlik, so'ngra stilistika va adabiyotshunoslik kabi fanlarning predmeti bo'lgan bo'lsa-da, 20-asr tilshunoslik fonida tegishli ilmiy yo'nalish sifatida diskurs tahlillari rivojlandi. F. de Sossyur tilshunoslikning haqiqiy ob'ekti - bu til tizimi (nutqdan farqli o'laroq), deb hisoblagan, N. Xomskiy tilshunoslarni lingvistik "vakolat" va tildan foydalanish masalalaridan mavhum o'rganishga chaqirdi. Biroq so'nggi paytlarda til fanida kognitiv munosabat va fikrlar xilma-xilligi tobora kuchayib bormoqda. Shu sababli, nutqni tahlil qilish tilshunoslikning markaziy qismlaridan biriga aylanmoqda.
Munozara va tahlil. Diskurs, boshqa tilshunoslik sub'ektlari (morfemalar, so'zlar, jumlalar) singari, ma'lum bir tilga xos bo'lgan ba'zi qoidalar asosida tashkil etiladi. Til qoidalari va cheklovlari mavjudligi haqiqati ko'pincha salbiy materiallar - qoidalar yoki cheklovlar buzilgan eksperimental til shakllanishlari yordamida namoyish etiladi. 
Astronomik  terminlar bevosita Koinot bilan bog’liq hisoblanadi. Koinotning asl haybati va miqyosini ifodalashga tol ojiz. Undagi jarayonlarning manzarasini esa hech qaysi musavvir hech qanday tasvirga sig‘dira olmaydi. 
Xulosa
Umuman olganda diskurs, nutq va astronomik terminlar kesimida osmon jismlari bilan aloqador nutqiy birliklar juda ham ko’p uchraydi. Bunday leksik birliklar na faqat astronomiya auditoriyasida, balki kundalik hayotimizga faol leksika sifatida kirib ulgurgan. Osmon jismlari leksikasi tadqiqi Yangi O’zbekiston sharoitida qiyosiy tipologik nuqtai nazardan hali o’rganilmagan dolzarb mavzu bo’lib qolmoqda. Usbu maqola bu yo’nalishda olib borilayotgan mavzuga oid debocha bo’lib xizmat qiladi.

